
jagati vijayatAM sadA jayantI

જગતિ વિજયતાં સદા જયન્તી

પતાકા-પ્રશસ્તિગીતિઃ

જગતિ વિજયતાં સદા જયન્તી ।
ત્રિવિધપતાકા શ્રિયં શ્રયન્તી॥ ધ્રુવપદમ્॥
સૂર્યસોમસીમાનમયન્તી પિશુનજનાનનમાનમયન્તી ।
નિજનિજકર્મરતાન્ હરિહરિણાન્ વિગતવિરોધાન્ સઙ્ગમયન્તી ॥
જગતિ વિજયતાં સદા જયન્તી॥ ૧॥
એકચ્છત્રં રાજ્યમિલાયાં જનિતાનન્દ સઞ્જનયન્તી ।
મર્યાદાં નો દૈવમહિમ્ના યાતાં તાં પુનરુન્નમયન્તી॥
જગતિ વિજયતાં સદા જયન્તી॥ ૨॥
દર્શં દર્શં સુષમાં સ્વીયાં રિપુગણમુખશોભાં સ્થગયન્તી ।
વિશ્વવિચિત્રા પરમપવિત્રા દર્શકચયનયનાનિ હરન્તી॥
જગતિ વિજયતાં સદા જયન્તી॥ ૩॥
દેશવિદેશે જનિતવિશેષે લોકોત્તરમાનન્નુ વહન્તી ।
પરાધીનતાં મુદા હરન્તી સ્વરાજ્યસુષમામુદાહરન્તી॥
જગતિ વિજયતાં સદા જયન્તી॥ ૪॥
ભારતમાતુર્મસ્તકશોભામુજ્જ્વલયન્તી ધામ દિશન્તી ।
ઉચ્છૃઙ્ખલતાં   પ્રતર્જયન્તી સ્વાસ્પદમુચ્ચૈરુપાર્જયન્તી॥
જગતિ વિજયતાં સદા જયન્તી॥ ૫॥
રચયિતા -
વિદ્યાભાસ્કરઃ શ્રીપરમાનન્દઃ શર્મા,વ્યાકરણશાસ્ત્રી સાહિત્યાચાર્યઃ

